
COVID-19AREN TRANSMISIOA 

SARS-CoV-19 batez ere kutsatuta dagoen pertsona baten arnas tanta eta aerosolen bidez 
transmititzen da.  

Pertsonen arteko transmisioa zuzena izan daiteke, pertsonatik pertsonara, edo zeharkakoa, 
kutsatutako pertsona baten jariakinez kutsatutako gainazalen bidez.  

Jariakinekin edo aerosolen bidez kutsatzeko arriskua areagotu egiten da distantzia laburrean, 
ingurune itxi eta jendetsuetan, bereziki gaizki aireztatutakoetan, eta aerosol gehiago sortzeko 
jarduerak egiten badira, hala nola ariketa fisikoa egitean, ozen hitz egitean, garrasi egitean edo 
abestean.  

Barne-eremuetan, kanpokoen aldean, transmisio-arriskua nabarmen handiagoa da.  

Zeharkako transmisioa gainazal edo objektu kutsatuekin kontaktuan egon diren eskuekin begiak, 
ahoa edo sudurra ukitzean gerta daiteke; horregatik, garrantzitsua da eskuak sarri garbitzea eta 
gainazal horiek garbitzea eta desinfektatzea. 

Euskadiko COVID19aren inguruko informazio gehiagorako: www.euskadi.eus/coronavirus 

KUTSAPENA PREBENITZEKO OINARRIZKO NEURRIAK 

COVID-19aren kutsapena prebenitzeak dakar zuzeneko transmisioaren gainean jardutea –
aerosolen eta arnas tanten bidez gertatzen da–, bai eta zeharkakoaren gainean ere –kutsatutako 
azalerekiko kontaktuaren bidez gertatzen da–. 

SARS-CoV-2 kutsatzeko arriskua nabarmen murrizten lagun dezaketen zenbait ekintza daude:  

1. Pertsonen arteko segurtasun-tartea gordetzea. Oinarrizko neurria da; izan ere, 

distantzia laburretan hitz egitean, doministiku egitean edo eztul egitean sortzen diren 

arnas tanta eta aerosolekiko esposizioa handiagoa da. Distantzia hori, oro har, 1,5 m-

koa izango da, baina, jarduera batzuetan, baliteke distantzia handiagoa behar izatea. 

2. Maskara erabiltzea. Infekzioa barreiatzea saihesteko neurri bat da; murriztu egiten du 

arnas tanta eta aerosolen emisioa eta haiekiko esposizioa. 

3. Espazioak aireztatzea. Aireztapen egokiak aerosolen kontzentrazioa murrizten du, eta 

faktore oso garrantzitsua da espazio itxietan kutsatzeko arriskua murrizteko. Aukerarik 

gomendagarriena, posible denean, jarduerak aire zabalean egitea da. 

4. Kontaktu-kopurua murriztea. Taldeko jardueretan parte-hartzaile kopurua mugatzea. 

Ahal den neurrian, jarduerak talde txikiagoetan egiten saiatzea, eta talde egonkorrak 

eta haien arteko urruntze fisikoa gordetzea. 

5. Eskuetako higienea. Neurri garrantzitsua da, eskuek birusa zeharka transmititzeko 

duten erraztasunagatik. Urarekin eta xaboiarekin garbitu daitezke, edo soluzio 

hidroalkoholikoekin.  

6. Garbiketa eta desinfekzioa. Maiz garbitu eta desinfektatu behar dira pertsonek gehien 

ukitzen dituzten gainazalak. 

https://www.euskadi.eus/coronavirus/


 

 

4 

 

 

JARDUERAK GARATZEKO PREBENTZIO-PROTOKOLOAK 
PRESTATZEA 

Jardueraren garapenean, COVID-19 gaixotasunaren transmisioa murrizteko, ezinbestekoa da 

prebentzio-neurriak dituzten protokoloak prestatzea eta aplikatzea. 

Osasun Sailaren web-orrian (https://www.euskadi.eus/coronavirus/) COVID-19ari buruzko 

informazioa dago, eta gaixotasunaren transmisioa prebenitzeko neurriei buruzko informazio-

materiala deskargatzeko moduan dago.  

Oro har, protokolo guztiek aurreikusiko dituzte honako neurri hauek: 

1.- Edukieren kontrola 

Establezimenduek eta lokalek gehieneko edukiera dute, eta jendearentzat ikusgai egon behar 

du edukiera horrek. Edukieraren kontaketa eta kontrola ahalbidetzen duten prozedurak ezarri 

behar dira, gehieneko edukiera hori inoiz ere ez gainditzeko. 

Era berean, kontuan hartu behar dira arau bidez ezartzen diren establezimendu eta lokal jakin 
batzuen edukiera-mugak. 

2.- Antolamendurako neurriak 

 Sarbideak kudeatzea. Sartzeko eta irteteko uneetan, pilaketarik ez egoteko eta 

segurtasun-distantzia gordetzeko ahalegina egin behar da. Seinaleztapenak, ilarak 

kudeatzeko sistemak eta mailaz mailako sarrerak prebentzio-elementuak dira.  

 Jardueraren analisia. Garrantzitsua da egiten diren errutinak, prozedurak eta zirkuituak 

aztertzea, infekzioa barreiatzea erraztu dezaketen uneak, egoerak edo lekuak 

identifikatzeko, nagusiki pertsona-pilaketa handiagoa dagoelako eta elkarrengandik hurbil 

daudelako eta aireztapen gutxiago dagoelako. Puntu horietan, prebentzio-neurriak garatu 

beharko dira, infekziorik egon ez dadin. 

 Espazioak okupatzeko maiztasunak eta txandak. Espazio batean ohiko txandetan 

distantzia fisikoa gorde ezin denean, aldaketak egingo dira ordutegietan, sartzeko 

txandetan edo okupaziorako gehieneko denboretan; betiere, espazio horien erabilera 

mailakatzeko ahalegina egingo da.  

 Espazio komunak berriz diseinatzea. Altzari finkoak jarrita eta egokituta, segurtasun-

distantzia gordetzen dela ziurtatzea.  

 Objektuen erabilera partekaturik ez egitea. Ahal den neurrian, jarduerarako beharrezkoak 

diren objektuen erabilera partekatua mugatzea, hala nola dirua, telefonoak, menu-kartak, 

tresnak, ordenagailuak edo kirol-materiala. 

 Maskarak erabiltzea. Jardueran parte hartzen duten pertsona guztiek maskarak behar 

bezala erabiltzen dituztela ziurtatzeko mekanismoak ezartzea. 

https://www.euskadi.eus/coronavirus/

3.- Espazioen aireztapena  

 Espazio bat aireztatzeak airea berritzea esan nahi du; alegia, barneko airea, kutsatuta egon 

daitekeena, kanpoko airearekin ordezkatzea. 

 Aireztapena naturala bada, aireztapen gurutzatua izan dadin saiatuko da. Horretarako, 

aurrez aurreko hormetako leiho edo ateak irekiko dira.  

 Aireztapena behartua bada, kanpotik ahalik eta aire gehien sartzeko bide eman behar da 

eta aireak birzirkula dezan saihestu.  

 Nolanahi ere, aukerarik gomendagarriena, posible denean, jarduerak aire zabalean egitea 

da. 

Argibide gehiagorako, kontsultatu SARS CoV2-ren aerosolen bidezko transmizioa murrizteko 

gomendioak. 

 

4.- Garbiketa- eta desinfekzio-neurriak 

 Eskuak garbi izatea. Komunetan ura eta xaboia, aire- edo paper-lehorgailuak eta, ahal den 

neurrian, estalkia eta pedala duten zaborrontziak daudela ziurtatzea. Soluzio 

hidroalkoholikoak egongo dira erabilgarri zenbait lekutan, errazago erabiltzeko. 

 Garbiketa eta desinfekzioa indartzea. Garbiketa-programa intentsifikatua egitea, maizen 

ukitzen diren objektu eta gainazalen desinfekzioa ziurtatuz (etengailuak, heldulekuak, 

eskubandak...).  

Desinfektatzaileak erabiliko dira, besteak beste lixiba-diluzioak (1:50) –prestatu berria–, 

edo birusak hiltzeko gaitasuna izan eta Osasun Ministerioak baimendutako eta 

erregistratutako desinfektatzaileak erabil daitezke. Produktu horien erabileran, beti beteko 

dira etiketako oharrak. 

 

5.- Informazio- eta prestakuntza-neurriak 

Funtsezkoa da zerbitzu eta establezimenduetako langileek eta erabiltzaileek jarrera arduratsua 

izatea eta prebentzio-neurriak abian jartzea.  

Zentro eta jardueretako pertsona arduradunek langileei eta erabiltzaileei zuzendutako 

komunikazio- eta/edo prestakuntza-jarduketak garatzen direla ziurtatu beharko dute.  

Garrantzitsua da hainbat kolektibotara eta gizarte-errealitatetara –besteak beste, adina, 

hizkuntza edo aniztasun funtzionala– egokitzen diren informazio-materialak prestatzea. 

6.- COVID-19arekin bateragarriak diren sintomak dituen pertsona 
baten aurrean jarduteko jarraibideak 

Jarduera garatu bitartean, COVID-19arekin bateragarriak diren sintomak dituzten kasuak 

agertuz gero, jarduteko prozedura bat zehaztuko da. Prozedura horrek autoisolamendua eta 

osasun-zerbitzuekiko eta, hala badagokio, lan-arriskuak prebenitzeko zerbitzuekiko 

komunikazioa jaso beharko ditu. Egoera horretan dauden pertsonek maskara kirurgikoa 

erabiliko dute. 

COVID-19arekin bateragarriak diren sintomak dituztenek (sukarra, eztula, arnasteko 

zailtasuna…) ez dute jarduera batean ere parte hartu behar. Bestalde, ezingo dute parte hartu, 

kasu positibo baten kontaktu estua direlako susmoa badago.  

Egungo Zaintza Epidemiologikoaren Protokoloari jarraikiz, pertsona bat kontaktu estua da 

COVID-19aren eraginpean dagoen pertsona baten leku berean 2 metro baino gutxiagoko 

distantziara eta, guztira, denbora guztia pilatuta, 15 minututik gora egon bada, 24 orduko 

tartean, maskara etengabe eta oker jantzita, nahiz eta sintomarik ez izan. Kontuan hartuko den 

aldia honako hau izango da: kasua sintomekin hasi baino 2 egun lehenagotik edo, pertsona 

asintomatikoen kasuan, diagnostikorako lagina hartu den eguna baino 2 egun lehenagotik.  

23/2021 DEKRETUAN EZARTZEN DEN PROTOKOLOA 
BETE BEHAR DUTEN JARDUERETARAKO NEURRI 
BEREZIAK 
 

23/2021 Dekretuak ezartzen duenez, jarduera batzuek jarduketa-protokoloak eduki behar 

dituzte. 

Jarduera horien protokoloek, aurreko atalean aipatutako neurriez gainera, honako neurri 

berezi hauek izango dituzte kontuan: 

 

1. Kultu-lekuetatik eta ostalaritza-establezimenduetatik eta 
jatetxeetatik kanpo antolatutako ezkontza-zeremoniak, 
jaunartzeak, bataioak eta antzeko beste ospakizun batzuk. 

 

o COVID-19arekin bateragarriak diren sintomak dituztenek (sukarra, eztula, arnasteko 

zailtasuna…) edo COVID-19a duten pertsonekin kontaktuan egon direnek ez dute 

jardueran parte hartuko.  

o Edukierak kontrolatzeko sistema eduki beharko da. 

o Edukiera-muga ezarritako gehieneko edukieraren % 50ekoa izango da. Bertaratutakoen 

kopuruak aukera emango du une oro urruntze-neurriak betetzeko. 

o Bertaratzen diren pertsonen erregistro-sistema edukiko da, beharrezkoa izanez gero 

haiekin harremanetan jarri ahal izateko. 

o Pertsona bakoitzak eserlekua aurretik esleituta izan beharko du, eta bertan eserita 

egon beharko du, ospakizunak iraun bitartean.  

o Pertsonen artean 1,5 metroko distantzia une oro gorde beharko da. 

o Ospakizunean ostalaritza- eta sukaldaritza-zerbitzuak badaude, zerbitzu horiek 

emateko indarrean dagoen araudian aurreikusten diren baldintzetara egokitu beharko 

dute. 

o Komeni da ospakizunetan ez abestea.  

o Ez da dantzarik antolatuko. Bestalde, ez da segurtasun-distantzia ziurtatuko ez duen 

jarduera dinamikorik antolatuko.  

2. Musika- eta ahots-entsegu eta emanaldi kolektibo ez-
profesionalak. 

 

2.1 Abesabatzak. 

 Puntu garrantzitsuak, jarduera mota horretan COVID-19aren transmisioari buruzkoak: 

o COVID-19agatiko agerraldiak abesbatzen eta kongregazio erlijiosoen entsegu eta 

emanaldiekin lotu izan dira, munduko zenbait lekutan. 

o Abestean, tantak sortzen dira, normalean abesten duen pertsonaren inguruan 2 m-ko 

radioan erortzen diren arnasketa-jariakinekin, eta distantzia handiagoetara airetik 

garraiatzen diren tanta txikiagoak edo aerosolak ere bai. 

o Oihukatzean eta abestean, tonu normalean hitz egitean baino 20 aldiz aerosol gehiago 

sortzen dira. 

o Heldu batzuek beste batzuek baino aerosol-kopuru askoz ere handiagoa sortzen dute 

bolumen berean hitz egitean edo abestean (pertsona superigorleak). 

o Aireztapena aerosolak ezabatzeko eta aireko kontzentrazioa murrizteko modu 

eraginkorra da.  

o Kutsatzeko probabilitatea ekitaldi batean abesten duen pertsona-kopuruarekin eta 

ekitaldiaren iraupenarekin proportzionala da.  

 

COVID-19-a transmititzeko arriskua murrizteko aplikatu behar diren neurriak: 

o COVID-19arekin bateragarriak diren sintomak dituztenek (sukarra, eztula, arnasteko 

zailtasuna…) edo COVID-19a duten pertsonekin kontaktuan egon direnek ez dute 

jardueran parte hartuko.  

o Aire zabalean edo espazio handi eta ondo aireztatuetan baino ezingo dira egin 

entseguak edo emanaldiak. Posible denean, aire zabalean egingo dira.  

o Entseguak edo emanaldiak barruko espazioetan edo itxietan egiten badira, ezingo da 

gainditu gehieneko edukieraren % 35. Era berean, aireztapena egokia dela ziurtatu 

beharko da, bai entsegu edo emanaldietan bai haiek amaitzean.  

o Entseguak eta jarduketak ahalik eta talde txikienetan egingo dira, eta entsegu 

orokorrak saihestuko dira. 

o Abesten duten pertsonen artean 1,5 m-ko segurtasun-tartea gordeko da une oro eta 

norabide guztietan. 

o Aurrez aurre abestea saihestuko da.   

o Abestean eta hitz egitean bolumena jaitsiko da, ahal den neurrian. 

o Maskara erabiltzea derrigorrezkoa izango da entsegu edo emanaldi osoan. 

o Pertsona erreferente bat izendatuko da COVID-19arekin zerikusia duten alderdietarako. 

Pertsona horrek taldekideei buruzko informazioa bilduko du eta hura eguneratuta izango 

du, bai eta jardueretako parte-hartzeari eta harremanetarako datuei buruzkoa ere; 

informazio hori Zaintza eta Jarraipen Sareari emango dio, kontaktuak ikertzeko, 

beharrezkoa denean. 

o Publikoa duten emanaldiak antolatzean, kultura- eta gizarte-ekitaldietarako indarrean 

dagoen araudian aurreikusten diren prebentzio-neurriak aplikatuko dira. 

2.2 Orkestrak 

COVID-19a transmititzeko arriskua murrizteko aplikatu behar diren neurriak: 

o Musika-interpretazioaren eremua antolatzean, kideen arteko gutxieneko distantzia 1,5 m-

koa izango da.  

o Maskara erabiltzea derrigorrezkoa izango da entsegu edo emanaldi osoan. 

o Haize-instrumentu, metalezko haize-instrumentu eta ahoko piezadun beste instrumentu 

batzuen kasuan, maskara erabili ezin denez, gutxienez 2 metroko segurtasun-tartea 

gordeko da. 

o Instrumentuen banaketa eta kokapena errepertorioaren arabera planifikatuko da, 

interpretatzaileen arteko gurutzaketarik egon ez dadin. 

o Komeni da emanaldietarako behar den arropa egokia jantzita eramatea, kamerino eta 

aldageletan pilaketarik egon ez dadin. 

o Oro har, instrumentu, atril eta partituren erabilera indibiduala izango da.  

o Normalean partekatzen diren instrumentuetan (perkusioa, pianoak eta beste batzuk), 

haien erabilerak eta haiek erabiliko dituzten pertsonak programatuko dira, erabilera 

bakoitzaren aurretik garbitzeko.  

o Ez da instrumentuaren gainean putz egingo, giltzetako kondentsazioa garbitzeko; 

horretarako, erabili eta botatzeko zapi batekin estaliko da, eta, erabili ondoren, 

zakarrontzira botako da. Metal-instrumentuetan ura baztertzeko ontziak egongo dira.  

o COVID-19arekin bateragarriak diren sintomak dituztenek (sukarra, eztula, arnasteko 

zailtasuna…) edo COVID-19a duten pertsonekin kontaktuan egon direnek ez dute jardueran 

parte hartuko.  

o Pertsona erreferente bat izendatuko da COVID-19arekin zerikusia duten alderdietarako. 

Pertsona horrek taldekideei buruzko informazioa bilduko du eta hura eguneratuta izango 

du, bai eta jardueretako parte-hartzeari eta harremanetarako datuei buruzkoa ere; 

informazio hori Zaintza eta Jarraipen Sareari emango dio, kontaktuak ikertzeko, 

beharrezkoa denean. 

o Publikoa duten emanaldiak antolatzean, kultura- eta gizarte-ekitaldietarako indarrean 

dagoen araudian aurreikusten diren prebentzio-neurriak aplikatuko dira. 

3. Dantza-talde ez-profesionalen entsegu eta emanaldiak 
antolatzea. 

o COVID-19arekin bateragarriak diren sintomak dituztenek (sukarra, eztula, arnasteko 

zailtasuna…) edo COVID-19a duten pertsonekin kontaktuan egon direnek ez dute 

jardueran parte hartuko. 

o Entseguak edo emanaldiak aire zabalean edo ondo aireztatutako lekuetan egingo dira. 

Posible denean, aire zabalean egingo dira. Espazio itxietan, gehieneko okupazioa 

baimendutako edukieraren % 50ekoa izango da.  

o Une oro erabili beharko da maskara. 

o Oro har, jarduera egiteko pertsonen artean 1,5 m-ko tartea gordeko da.  

o Bikoteko dantzak mugatu egingo dira dantza-bikote egonkorretara edo bizikide diren 

pertsonetara.  

o Taldeak egonkorrak izango dira eta, posible denean, pertsonek beti beteko dute posizio 

bera taldearen barruan. 

o Pertsona erreferente bat izendatuko da COVID-19arekin zerikusia duten alderdietarako. 

Pertsona horrek taldekideei buruzko informazioa bilduko du eta hura eguneratuta 

izango du, bai eta jardueretako parte-hartzeari eta harremanetarako datuei buruzkoa 

ere; informazio hori Zaintza eta Jarraipen Sareari emango dio, kontaktuak ikertzeko, 

beharrezkoa denean. 

o Publikoa duten emanaldiak antolatzean, kultura- eta gizarte-ekitaldietarako indarrean 

dagoen araudian aurreikusten diren prebentzio-neurriak aplikatuko dira. 

 

4. Haur eta gazteentzako hezkuntza-arloko astialdiko jarduerak 
antolatzea. 

 

o COVID-19arekin bateragarriak diren sintomak dituztenek (sukarra, eztula, arnasteko 

zailtasuna…) edo COVID-19a duten pertsonekin kontaktuan egon direnek ez dute 

jardueran parte hartuko. 

o Jarduerak, ahal dela, aire zabaleko espazioetan egingo dira. 

o  Lokalen okupazioa baimendutako gehieneko edukieraren % 50ekoa izango da.  

o Une oro erabili beharko da maskara. 

o Jarduerak talde egonkorretan egingo dira, eta, betiere, une bakoitzean indarrean 

dagoen araudiak ezartzen duen gehienekoa errespetatu beharko da. 

o Parte-hartzaileen artean kontaktu-kopurua murrizteko neurriak ezarriko dira, besteak 

beste: 

 Irteera eta iritsieretan jende-pilaketarik ez sortzeko neurriak. 

 Taldeak elkarrengandik fisikoki isolatuta egoteko espazioen erabilera esleitzea. 

 Etengabeko kontaktu fisikoa dakarren jarduerarik ez egitea eta, horretarako, ahal 

den neurrian, pertsonen artean 1,5 metroko segurtasun-tartea gordetzea. 

o Materialen erabilera partekaturik ez egitea, besteak beste telefonoak, tresnak, 

ordenagailuak, instrumentuak edo kirol-materiala. 

o Bazkalorduak jardueretarako erabilitako talde egonkor beretan antolatuko dira, eta 

haien artean gutxienez 2 metroko tarteak egon beharko du. Jangeletako okupazioa 

gehienez bertako edukieraren % 50ekoa izango da. 

o Gaua emango bada, partekatutako logelak aireztatu egingo dira, % 50ean beteko dira, 

segurtasun-tartea gordeko da eta, lekuak esleitzean, jarduera-talde berei eutsiko zaie, 

ahal den neurrian. 

o Pertsonalak aplikatu beharreko prebentzio-neurriak ezagutu beharko ditu. Informazio- 

eta kontingentzia-plana izango da langileentzat, monitoreak barne.   

o Jarduera hastean, ume parte-hartzaileei jarraitu beharreko prebentzio-neurrien berri 

emango zaie.  

o Pertsona erreferente bat izendatuko da COVID-19arekin zerikusia duten alderdietarako. 

Pertsona horrek taldekideei buruzko informazioa bilduko du eta hura eguneratuta 

izango du, bai eta jardueretako parte-hartzeari, autobuseko edo bestelako 

bitartekoetan eginiko joan-etorriei eta familiartekoen harremanetarako datuei 

buruzkoa ere. COVIDarekin zerikusia duten alderdi guztien arduradunak Zaintza eta 

Jarraipen Sareak eskatzen dion informazioa bildu eta emango dio, kontaktuak 

ikertzeko, beharrezkoa denean. 

o Jarduera horietan parte hartzen dutenen familia guztiek jakingo dute nor den 

COVIDarekin zerikusia duten alderdi guztien arduraduna, eta haren harremanetarako 

telefonoa izango dute. 

o Parte-hartzaileentzako isolamendu- eta komunikazio-plana ezarriko da jarduera garatu 

bitartean COVID-19arekin bateragarriak diren sintomak edukiz gero. 

5. Federazioen egituratik kanpo kirol-probak antolatzeko 
jarraibideak 

o Maskara nahitaez erabili beharko da, kanpoaldean egiten den jarduera fisiko biziko 

uneetan izan ezik.  

o Parte-hartzaileen artean kontaktu-kopurua murrizteko neurriak aurreikusiko dira, 

besteak beste: 

 Parte-hartzaileak mailaka irtetea 

 Ohi baino talde txikiagoak. 

 Irteeren eta iritsieren aurretik parte-hartzaileen pilaketarik ez egoteko neurriak. 

 Probaren materialak batzeko orduan pilaketarik ez egotea. 

o Protokoloak proban eta aurretiko eta ondoko fase guztietan beharrezkoak diren 

prebentzio-neurrien aplikazioa aurreikusi beharko du: kirolariak lehiaketa egingo den 

udalerrira iristea, publikoaren eta pilaketen kontrola, probako irteerak eta iritsierak, 

zuzkidurarako postuak, sari-banaketa, dutxak eta aldagelak, kontsigna-zerbitzuak… 

o Protokoloaren berri emango zaie langile, boluntario, pertsonal sanitario, komunikabide 

eta jendeari, oro har. 

o Lehiaketaren aurretik, parte-hartzaileei protokoloam jasotzen diren prebentzio-neurriei 

buruzko informazioa emango zaie. Era berean, komunikazio-estrategia diseinatuko da, 

probaren unerako, parte-hartzaile eta publikoari bideratuak, besteak beste: informazio-

kartelak, markak lurrean, megafonia bidezko mezuak…  

o COVID19arekin bateragarriak diren sintomak dituzten parte-hartzaileekin jarduketak 

aurreikusiko dira: 

 Ekitaldiaren aurretik, ez bertaratzeko gomendioa emango da. 

 Ekitaldiak iraun bitartean, isolamendu- eta komunikazio-plana egongo da osasun-

zerbitzuekin. 

o Antolamenduak parte-hartzaileen gehieneko kopurua zehaztu beharko du, probaren 

aurretik, probak iraun bitartean eta amaieran protokoloko prebentzio-neurri guztiak 

bete ahal izateko. Antolamenduak bermatuko du izena ematen dutenen kopuruak 

gehieneko kopurua ez gainditzea. 

o Antolamendu-erakundeek pertsona erreferente bat izendatuko dute COVID-19arekin 

zerikusia duten alderdi guztietarako, eta hura arduratuko da prebentzio-neurri guztiak 

betetzen direla ziurtatzeaz eta bermatzeaz. Era berean, pertsona hori izango da Zaintza 

eta Jarraipen Sareak kontaktuak ikertzeko –beharrezkoa bada– eskatzen dion 

informazioa bildu eta emateko arduraduna. 

o Publikoa duten kirol-probetan, kirol-ekitaldietarako indarrean dagoen araudian 

aurreikusten diren prebentzio-neurriak aplikatuko dira. Aire zabalean egiten diren 

probetan, ahal den neurrian, barrerak jarriko dira, eta jendearentzako mezuak 

indartuko dira, pilaketarik egon ez dadin. 


